
1. Agorwyd y cyfarfod a gwnaed y cyflwyniadau gan Kathleen Carroll. Trafodwyd y

camau gweithredu o’r cyfarfod diwethaf ynghylch y gacynen felyngoes a

dywedodd Kathleen y byddai’n gweithio gyda Daniel Baxter i ddatblygu neges
gyfathrebu ar gyfer diwedd yr haf.




2. Yr wybodaeth ddiweddaraf gan Caru Gwenyn Sir y Fflint — Sarah Slater,
Cyngor Sir y Fflint (gweler y sleidiau wedi’u hatodi yn y ddogfen PDF)

Yn 2019, gofynnodd Carolyn Thomas (AS), a oedd yn gynghorydd yn Siry Fflint ary
pryd, i Sarah gyfarfod & phennaeth y Gwasanaethau Stryd i archwilio sut i newid
rheolaeth ymylon ffyrdd er mwyn cefnogi bioamrywiaeth. Cytunwyd ar dreial ar hyd
ymylon tair ffordd gan ddefnyddio gwahanol ddulliau i greu ardaloedd sy’n llawn
blodau gwyllt. Dros y blynyddoedd dilynol, mae staff o wahanol adrannau ledled Siry
Fflint wedi cydweithio ac mae’r targed cychwynnol cymedrol hwn wedi cynyddu i fod
yn 117 o safleoedd blodau gwyllt erbyn hyn. Cydnabu Sarah fod cyllid Lleoedd Lleol
ar gyfer Natur Llywodraeth Cymru, er ei fod yn fach o’i gymharu & gwariant y cyngor,
wedi helpu i chwalu rhwystrau i newid ac wedi galluogi buddsoddiad mewn offer a
pheiriannau i ganiatau i newidiadau rheoli mwy cynaliadwy ddigwydd. Mae wedi
caniatau cysylltu cyllid ar draws adrannau i gyflawni prosiectau arloesol ac wedi
darparu capasiti staff yn y tim amgylchedd naturiol, gan eu galluogi i estyn allan a
pharhau i gymryd rhan ar draws adrannau.

Disgrifiodd Sarah y camau gweithredu a’r canlyniadau a gyflawnwyd o dan bedair
thema Caru Gwenyn. Ar gyfer y thema ‘Bwyd’, eglurodd fod cynnydd o 522% mewn
ardaloedd blodau gwylit a reolir ers 2019 (sy’n cyfateb i 40 hectar) o dan system
torri'n llai aml ac ymgymryd & llai o waith cynnal a chadw. Caiff y rhain eu monitro i
ddeall newidiadau yn amrywiaeth planhigion ac i addasu dulliau rheoli os oes angen.
Mae ganddynt raglen plannu coed sydd wedi’i chysylltu ar draws adrannau. Mae’r
rhan fwyaf o’r gwaith plannu coed yn cael ei gefnogi gan y Gwasanaethau Stryd ac
yn cael ei gyflawni’n fewnol. Yn 2023, plannwyd dros 8,500 o goed. Mae newidiadau
yn y gwaith o dorri glaswellt hefyd yn cefnogi thema ‘Llety pum seren’ Caru Gwenyn.
Cynhaliwyd prosiectau arloesol fel gosod sgriniau iorwg byw mewn ysgolion. O dan y
thema ‘Rhyddid rhag plaladdwyr’, mae cynlluniau i leihau’r defnydd o blaladdwyr yn
mynd rhagddynt. Rheolir chwyn yn fewnol ac maent yn ystyried opsiynau ymarferol
eraill 'w defnyddio. Yn 2023, cynhaliwyd diwrnod arddangos i dynnu sylw at
opsiynau amgen o reoli chwyn a ddenwyd mynychwyr o Lywodraeth Cymru,
awdurdodau cyfagos, a sefydliadau fel Network Rail a’r Asiant Cefnffyrdd. Un o'r prif
opsiynau sy’n cael ei archwilio yw llafn thermol gyda chanister nwy wedi’i gario
mewn sach gefn. Mae’r adran dai hefyd yn bwriadu defnyddio’r opsiwn hwn. Mae
thema ‘Hwyl’ Caru Gwenyn yn gobeithio ysbrydoli ac annog eraill i weithredu. Mae
gan Siry Fflint ddigwyddiadau plannu gydag ysgolion a gwirfoddolwyr. Bydd gan rai
o’r ardaloedd blodau gwyllt arwyddion & chodau QR. Mae un o’r codau’n cysylltu &
gwefan y Bartneriaeth Natur Leol ac yn darparu gwybodaeth am y safle, sut y cafodd
ei greu, a pha rywogaethau a allai fod yno. Mae cod QR arall yn ymwneud mwy a'r
gwaith rheoli ac yn arwain at wefan Cyngor Sir y Fflint. Maent yn y cyfnodau cynnar
o ddefnyddio codau QR a byddant yn monitro pa mor aml y cant eu defnyddio.
Gobeithir y bydd y codau QR yn helpu pobl i ddeall ac ymgysylitu &’r hyn sy’n cael ei
gyflawni. Er mwyn hysbysu’r cyhoedd pan fyddant ar y safle, mae gweithredwyr y
Gwasanaethau Stryd yn defnyddio ffeithlun sy’n cynnwys trosolwg o’r gwaith rheoli
drwy gydol y flwyddyn ac sydd hefyd yn tynnu sylw at fanteision glaswellt hirach.
Roedd awgrym gan dim y Gwasanaethau Stryd, sef y dylid mynd ag offer torri a



chasglu glaswellt o amgylch digwyddiadau lleol yn Sir y Fflint, wedi bod yn
boblogaidd iawn. Bwriedir defnyddio logo Caru Gwenyn ar eu hoffer torri a chasglu
glaswellt. Yn y dyfodol, bwriedir defnyddio system newydd a fydd yn galluogi
cydweithwyr yn y Gwasanaethau Stryd i nodi safleoedd newydd ar gyfer newidiadau
mewn rheolaeth. Maent yn sefydlu grivp trawsadrannol i ddatblygu prosiectau
seilwaith gwyrdd, gan ganolbwyntio’n benodol ar safleoedd mwy trefol.

Cam gweithredu: Cyfarfod yn y dyfodol i gael yr wybodaeth ddiweddaraf am bolisi
plaladdwyr Llywodraeth Cymru a'r gwaith ar y targed bioamrywiaeth byd-eang.

3. Y Gronfa Rhwydweithiau Natur — Adfer britheg y gors yng Nghymru — Alan
Sumnall, Cadwraeth Gloynnod Byw

Rhoddodd Alan drosolwg o’'r gwaith sy’n cael ei wneud o dan brosiect adfer britheg y
gors yng Nghymru, a ariennir gan y rhaglen Rhwydweithiau Natur (Rownd 3), a
gyflwynir gan y Gronfa Dreftadaeth, ar ran Llywodraeth Cymru.

Rhannwyd mapiau Cadwraeth Gloynnod Byw o dirweddau blaenoriaeth & ni. Mae’r
mapiau hyn yn darparu ffocws ar gyfer gwaith Cadwraeth Gloynnod Byw yng
Nghymru ac maent yn seiliedig ar y rhywogaethau sydd fwyaf dan fygythiad. Mae
hanner y tirweddau & blaenoriaeth yng Nghymru yn cynnal britheg y gors.
Dangosodd Alan fap o ddosbarthiad britheg y gors a thabl o newid toreithrwydd hyd
at 2019. Roedd y rhain yn dangos gostyngiad dramatig yn nifer brithegion y gors.
Mae’r data diweddaraf o 2022 yn dangos bod y dirywiad hwn yn parhau a bod
britheg y gors yn diflannu o safleoedd yng Nghymru. Mae poblogaethau britheg y
gors yn anwadal iawn, ac mae angen cynefinoedd neu rwydweithiau cynefin helaeth
ar y rhywogaeth er mwyn iddi oroesi yn yr hirdymor. Mae angen cael adnodd bwyd
(tamaid y cythraul) yn eu cynefin ar gyfer y cyfnodau larfaol ond hefyd neithdar a
safleoedd clwydo i oedolion.

O dan brosiect adfer britheg y gors Cymru, mae Cadwraeth Gloynnod Byw eisiau
creu partneriaeth & phartneriaid a thirfeddianwyr allweddol yng Nghymru, gan
ddefnyddio meddwl cydweithredol a chyfuno grymoedd, a chanolbwyntio ar raddfa’r
dirwedd i nodi cyfleoedd a blaenoriaethau i greu prosiectau ystyrlon i gynorthwyo o
ran cysylltu cynefinoedd a metaboblogaethau britheg y gors. Un o’'u hamcanion yw
creu ‘strategaeth britheg y gors i Gymru’. Bydd swyddog prosiect sydd newydd ei
benodi, John Hutchins, yn cyflawni’r prosiect.

Bydd y prosiect yn cyflawni’r canlynol:

- cynnal asesiad wedi'i ddiweddaru o ‘ble rydym ni’ mewn perthynas a
gwybodaeth gan arolygon britheg y gors a gweithgarwch cadwraeth, a ‘ble
rydym ni eisiau cyrraedd’

- cydgrynhoi gwybodaeth am fritheg y gors, gan gynnwys yr ymdrechion sy’n
cael eu gwneud ar hyn o bryd i'w harolygu, ei monitro a’i gwarchod

- cynyddu’r gallu i arolygu o fewn ac o amgylch metaboblogaethau craidd o
fritheg y gors



- hyfforddi gwirfoddolwyr/partneriaid/tifeddianwyr newydd, er mwyn sicrhau
etifeddiaeth o unigolion medrus, i gynorthwyo gwaith monitro hirdymor mewn
mwy o safleoedd (mae hyn yn cynnwys ariannu bwrsariaethau a theithiau
mewn bws mini)

- diweddaru a chydgrynhoi mapiau o ansawdd cynefinoedd i ddarparu ffocws ar
raddfa’r dirwedd i nodi cyfleoedd a blaenoriaethau

- drwy gytundeb a chydweithrediad & phartneriaid a thirfeddianwyr, creu
argymhellion a chynlluniau wedi’u costio ar gyfer safleoedd & blaenoriaeth a
nodwyd gyda’r nod o gael prosiectau ‘parod i'w defnyddio’ ar gyfer ceisiadau
a ariennir yn y dyfodol

Fe wnaeth Alan hefyd roi gwybod i ni am ymgyrch genedlaethol Cadwraeth
Gloynnod Byw, Mannau Gwyllt. Mae’r ymgyrch hon yn annog unigolion a
chymunedau i weithredu a darparu cynefinoedd (ni waeth pa mor fach) ar gyfer
gloynnod byw a gwyfynod drwy gydol eu cylch bywyd. Mae adnoddau gwefan i
gefnogi gweithgarwch yn cynnwys astudiaethau achos a blogiau. Mae Alan yn
ailadrodd pwysigrwydd prosiectau o’r fath gan fod hyd yn oed rhywogaethau fel y
trilliw bach, a oedd yn gyffredin 25 mlynedd yn &I, wedi dirywio’n ddiweddar.

Cam gweithredu (wedi’i gwblhau): Ychwanegu dolen i wefan Mannau Gwyllt at yr

adran Adnoddau ychwanegol ar dudalen we Caru |Gwenyn]. [Commented [BB1]: Page not found

4. Cynllun Monitro Peillwyr y DU -y stori hyd yn hyn — Richard Dawson (yn
cynrychioli Canolfan Ecoleg a Hydroleg y DU) (gweler y sleidiau wedi’u hatodi)

Mae Richard yn gweithio i Ganolfan Ecoleg a Hydroleg y DU ar Gynllun Monitro
Peillwyr y DU ac mae ganddo ddiddordeb arbenigol mewn gwenyn unig.

Cynllun Monitro Peillwyr y DU yw’r unig gynllun ar raddfa genedlaethol yn y byd sy’n
cynhyrchu data systematig ar nifer y gwenyn, pryfed hofran a phryfed eraill sy’n
ymweld & blodau. Mae dau ddull arolygu: cyfrif pryfed blodau wedi'i amseru (cyfrif
FIT) ac arolwg systematig 1km sgwar. Mae gwirfoddolwyr yn allweddol i gyflawni’r
ddau arolwg.

Mae’r arolwg 1km sgwar yn casglu samplau o 95 sgwar 1km ledled y DU. Pan fo'r
amodau’n briodol, cynhelir pedwar ymweliad safle rhwng mis Mai a chanol mis Medi
fesul 1km sgwéar. Mae pum trap padell wedi’'u gosod mewn lleoliadau penodol ar hyd
trawslun ar draws y sgwar. Anfonir samplau o’r pryfed a gesglir o’r trapiau padell i'w
dadansoddi ac mae pob gwenynen a phryfyn hofran yn cael eu hadnabod ar lefel
rhywogaeth. Cedwir y pryfed sy’n weddill. Mae ymchwil esboniadol gyda chodau bar
DNA ar samplau Cynllun Monitro Peillwyr y DU yn cael ei chynnal. Dangosodd
Richard fap o leoliad y sgwariau 1km. Mae nifer o sgwariau sydd angen
gwirfoddolwyr i helpu i gynnal yr arolygon, yn enwedig yng Ngogledd Cymru.

Mae cyfrif FIT yn arolwg syml sy’n gofyn am gyfrif pryfed i lefel grivp dros gyfnod o
10 munud mewn ardal o flodau 50cm X 50cm. Gellir gwneud cyfrifiadau FIT yn
unrhyw le, mewn gardd neu ar ben mynydd, ac nid oes angen gwybodaeth arbenigol

ar lefel rhywogaeth, felly gall unrhyw un gymryd rhan. Mae ap cyfrif FIT dwyieithog ar
gael i helpu pobl i gymryd rhan.

Mae dull monitro’r Cynllun Monitro Peillwyr yn cael ei ddefnyddio yn yr Undeb
Ewropeaidd i lywio Cynllun Monitro Peillwyr yr UE ar gyfer peilot ac mae ganddyn
nhw tua 2,500 o sgwariau ledled Ewrop. Mae’r Unol Daleithiau hefyd yn ystyried
bwrw ymlaen & dull y Cynllun Monitro Peillwyr. Mae ap cyfrif FIT hefyd wedi’i addasu
a’i gyfieithu i'w ddefnyddio mewn mwy nag wyth gwlad yn Ne America ac Ewrop.
Gallai hyn ddarparu cyfle tuag at rwydwaith byd-eang o ddata wedi'i safoni ar
ymweliadau a blodau y gellid ei ddefnyddio i ateb cwestiynau sy’n ymwneud & newid
yn strwythur cymunedau pryfed ar draws ystod o raddfeydd.

Darparodd Richard ddata o’r adeg y dechreuodd y cynllun yn 2017 i 2023 sy’n
dangos bod dros 16,000 o gyfrifiadau FIT unigol wedi’u cynnal, sy’n cyfateb i 2,745
awr, a bod 179,100 o arsylwadau rhyngweithio rhwng blodau a phryfed wedi’u
gwneud. Hefyd, darparodd Richard dabl crynodeb a graff o nifer y cyfrifiadau FIT a
gynhaliwyd ar draws y gwahanol wledydd yn y DU. Yn gyffredinol, o flwyddyn i
flwyddyn, mae nifer y cyfrifiadau FIT a gynhelir yn cynyddu. Mae nifer y cyfrifiadau
FIT ar gyfer Cymru yn is 0’i gymharu & gwledydd eraill yn y DU, sy’n dangos bod
cyfle i gynyddu nifer y cyfrifiadau FIT, yn enwedig yng Nghymru.

Mae cyfleuster newydd ar gyfer ychwanegu prosiectau at yr ap cyfrif FIT. Gall hyn
ganiatau i rywun sy’n gweithio ar brosiect penodol gysylltu’r data cyfrif FIT y mae’n ei
gasglu &'’i brosiect. Os hoffech i brosiect penodol gael ei ychwanegu at yr ap,
cysylltwch & Richard neu dim y Cynllun Monitro Peillwyr.

Rhoddodd Richard enghreifftiau o gofnodion newydd a ddarganfuwyd trwy’r arolwg
1km sgwar. Roedd hyn yn cynnwys y pryf hofran (Ferdinandea ruficornis), a
gofnodwyd gyntaf yn 2023 ac sy’n ymestyn ei wasgariad i ganolbarth Cymru.

Rhoddodd Richard drosolwg o ganlyniadau monitro ac ailadroddodd mai nodau’r
Cynllun Monitro Peillwyr yw canfod newidiadau mewn niferoedd neu gyfoeth
rhywogaethau dros amser wrth ystyried ffactorau a allai effeithio ar y pryfed a
gofnodwyd. Mae poblogaethau pryfed yn amrywiol iawn rhwng blynyddoedd, yn
seiliedig ar ystod eang o ffactorau. Mae’r gyfres amser chwe blynedd gyfredol yn rhy
fyr o hyd i ganfod yn hyderus unrhyw dueddiadau. Ar hyn o bryd, mae data’r Cynllun
Monitro Peillwyr yn darparu llinell sylfaen estynedig a, thrwy barhau i ddarparu set
ddata gynyddol, bydd yn caniatau i ni astudio’r pryfed peillio hanfodol o ran
tueddiadau o ran eu nifer a chyfoeth rhywogaethau ac o bosibl y ffactorau sy’n
effeithio arnynt.

Tynnodd Richard sylw at y gwaith ar gasglu codau bar DNA ar gyfer gwrthrychau y
Cynllun Monitro Peillwyr, sy’n dechrau darparu gwybodaeth, megis am bryfed a’u
rhyngweithiadau & phlanhigion, trwy ddadansoddi paill perfedd gwenyn.

Mae adroddiad Cynllun Monitro Peillwyr 2023 yn cynnwys canlyniadau cychwynnol
o'r ychydig flynyddoedd cyntaf o fonitro, adroddiadau gan wirfoddolwyr a sefydliadau
partner, uchafbwyntiau rhywogaethau, a chodio bar DNA.



https://ukpoms.org.uk/poms-projects
https://ukpoms.org.uk/contact/feedback
https://ukpoms.org.uk/reports

5. Cyfres o adnoddau bioamrywiaeth ar gael i gynghorau cymuned a thref gan
Un Llais Cymru — Rachel Carter (Un Llais Cymru) (gweler y sleidiau wedi’u
hatodi yn y ddogfen PDF)

Un Llais Cymru yw'r prif sefydliad ar gyfer 732 o gynghorau cymuned a thref ledled
Cymru. Rachel yw eu Swyddog Lleoedd Lleol ar gyfer Natur a’u prif bwynt cyswllt ar
gyfer materion bioamrywiaeth. Mae 70% o boblogaeth Cymru yn byw o fewn cyngor
cymuned a thref. Maent yn darparu lefel bwysig o lywodraeth a threfniadaeth
gymunedol ac mae ganddynt gyfrifoldebau rheoli tir. Maent yn ddarostyngedig i'r
ddyletswydd bioamrywiaeth a gwydnwch ecosystemau (adran 6) o dan Ddeddf yr
Amgylchedd (Cymru) 2016.

Er mwyn sicrhau bod gan gynghorau cymuned a thref yr offer a sgiliau cywir wrth law
i'w helpu i wneud penderfyniadau da, mae tri modiwl hyfforddi a thri chanllaw
bioamrywiaeth wedi’u datblygu mewn partneriaeth & Chynnal Cymru. | gael
mynediad at ganllawiau, sganiwch y cod QR yn y cyflwyniad neu gallwch ofyn am
ganllaw drwy lenwi’r ffurflen yn y ddolen ganlynol:
https://forms.office.com/e/\WuB9K8J3|T. Os ydych yn cael problemau cael y
canllawiau, anfonwch e-bost at Rachel (rcarter@onevoicewales.wales). Ar gyfer
modiwlau hyfforddi, gall cynghorwyr archebu cyrsiau drwy eu clerc.

Nod Modiwl 25 (Hanfodion Bioamrywiaeth (Rhan 1) — Deall y pethau sylfaenol) a
Modiwl 26 (Hanfodion Bioamrywiaeth (Rhan 2) — Rhoi ar waith) yw darparu
gwybodaeth sylfaenol am ecoleg ac ecosystemau y gallant ei defnyddio i wneud
penderfyniadau ond hefyd rhoi sylfaen iddynt ddeall rhagor o wybodaeth a sut mae’n
berthnasol i'r gwaith y maent yn bwriadu ei wneud neu’r ceisiadau y maent yn eu
derbyn. Mae defnyddio pum colofn bioamrywiaeth (creu a gwarchod cynefinoedd,
darparu porthiant, darparu dwr, creu cysylltiadau, a lledaenu’r gair) yn caniatau i
hyfforddiant gysylltu gweithredoedd & rhywogaethau a sut mae cynefinoedd a
gweithredoedd yn gysylitiedig &’i gilydd, a darparu ffocws ar gyfer yr hyn y gallant ei
gyflawni a’i gyflwyno trwy eu cynlluniau gweithredu. Mae enghreifftiau o adfer natur
(yn aml gan ddefnyddio draenogod neu beillwyr) yn eu helpu i nodi a chael
dealltwriaeth o ba newidiadau y gallant eu gwneud yn eu cymuned i helpu
bioamrywiaeth.

Y canlyniad ar gyfer Modiwl 27 (Rheoli Prosiectau Cadwraeth Natur) yw i fynychwyr
ddeall gofynion hwyluso a rheoli prosiectau natur o wahanol feintiau yn well, fel eu
bod yn teimlo’n fwy hyderus wrth gynllunio prosiectau natur. Mae'r modiwl hwn yn
cyflwyno egwyddorion amrywiaeth, gwella, cyflwr, cysylltu ac addasu (DECCA —
Diversity, Enhance, Condition, Connect ac Adapt) ac yn cysylltu’n 6l & phum colofn
bioamrywiaeth.

Cynghorau cymuned a thref yw’r pwynt cyswillt cyntaf ar gyfer ymgynghori &'r
gymuned. Mae hyfforddiant yn rhoi gwybodaeth iddynt i'w helpu i ddeall y broses
gynllunio a sut y gallant effeithio ar benderfyniadau, a syniadau ynghylch pa
sylwadau y gallen nhw eu cynnwys mewn ymateb.


https://forms.office.com/e/WuB9K8J3jT

6. Y cyfarfod nesaf

Bydd pél Doodle gyda dyddiadau awgrymedig yn cael ei ddosbarthu.



